
　〈制致仕見吉安志〉孟植〈元立忠信誠慤判南康簿茶㓂聞其至遂遁去攺知瑞金以最聞遷浙東〉

　〈倉兼憲事作平糶倉鑑湖爲豪右障塞害於耕植蕩地千六百畆復爲湖以利民薦進人物未嘗形於言〉

　〈奉祠歸尋起知岳州卒贈少保見江西通志〉

元曾仕魯〈贛縣人至正中知縣事親賢遠姦興衰補敝恩威竝行罔不馴服營繕功多不擾於民〉

國朝李明聰〈福建長樂人舉人成化中敎諭性梗介勤職業諸生弗給者資之造就有方夙習稍〉

　〈變不幸舉家卒于官遺孤一人襯歸之日諸生號泣送之〉

　龍南

宋繆觀國〈山西祈縣人進士永樂中以給事中出知縣事公敏愷悌激勸耕讀用以成俗功在士民〉

　〈居多〉楊友諒〈雲南廣通人監生成化三年知縣事忠朴老成民咸樂之㑹司府移檄覈田陞科友〉

　〈諒仗義執言力爲辯白秩滿去民遮道攀戀〉項德輝〈福建連城人監生成化十四年知縣事處〉

